МОНГОЛ УЛСЫН ИХ ХУРЛЫН 

2018 ОНЫ НАМРЫН ЭЭЛЖИТ ЧУУЛГАНЫ 

11 ДҮГЭЭР САРЫН 16-НЫ ӨДӨР /БААСАН ГАРАГ/-ИЙН 
НЭГДСЭН ХУРАЛДААНЫ ТЭМДЭГЛЭЛИЙН
ТОВЬЁГ
	№
	Хэлэлцсэн асуудал
	Хуудасны дугаар

	  1.
	Хуралдааны товч тэмдэглэл:
	1-2

	  2.
	Хуралдааны дэлгэрэнгүй тэмдэглэл: 
	

	
	1. Радио долгионы тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Зөрчлийн тухай хуульд нэмэлт оруулах тухай хуулийн төсөл /Засгийн газар 2018.10.16-ны өдөр өргөн мэдүүлсэн, хэлэлцэх эсэх, үргэлжлэл/
	3-5


Монгол Улсын Их Хурлын 2018 оны намрын ээлжит чуулганы 
11 дүгээр сарын 16-ны өдөр /Баасан гараг/-ийн 
нэгдсэн хуралдааны товч тэмдэглэл

 



Улсын Их Хурлын дарга М.Энхболд ирц, хэлэлцэх асуудлын дарааллыг танилцуулж, хуралдааныг даргалав.
 

Хуралдаанд ирвэл зохих 75 гишүүнээс 39 гишүүн ирж, 52.0 хувийн ирцтэйгээр 10 цаг 10 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв.
 

Чөлөөтэй: Б.Дэлгэрсайхан, Д.Мурат, Б.Ундармаа, С.Эрдэнэ;


Эмнэлгийн чөлөөтэй: Б.Бат-Эрдэнэ, Д.Тэрбишдагва;

Тасалсан: Ц.Гарамжав, З.Нарантуяа, Б.Наранхүү, Ц.Нямдорж, М.Оюунчимэг, Я.Содбаатар, Д.Сумъяабазар, Г.Тэмүүлэн, Н.Учрал, Ч.Хүрэлбаатар, Д.Цогтбаатар, Ж.Эрдэнэбат; 

Хоцорсон: О.Баасанхүү – 07 минут, Ж.Батзандан - 06 минут, Б.Батзориг – 06 минут, Л.Мөнхбаатар – 12 минут, Н.Оюундарь – 08 минут, Д.Оюунхорол – 09 минут, Б.Саранчимэг –  13 минут, Г.Солтан – 13 минут, Ч.Улаан – 09 минут, Д.Хаянхярваа - 05 минут, Б.Чойжилсүрэн – 12 минут, Б.Энх-Амгалан – 22 минут, Н.Энхболд - 07 минут, Ө.Энхтүвшин – 17 минут.
 
Хэлэлцэх асуудалтай холбогдуулан Улсын Их Хурлын гишүүн Д.Эрдэнэбат үг хэлж, Улсын Их Хурлын дарга М.Энхболд тайлбар хийв.  

Нэг. Радио долгионы тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Зөрчлийн тухай хуульд нэмэлт оруулах тухай хуулийн төсөл /Засгийн газар 2018.10.16-ны өдөр өргөн мэдүүлсэн, хэлэлцэх эсэх, үргэлжлэл/

Хэлэлцэж буй асуудалтай холбогдуулан Монгол Улсын сайд, Засгийн газрын Хэрэг эрхлэх газрын дарга Г.Занданшатар, Харилцаа холбоо, мэдээллийн технологийн газрын дарга Б.Чинбат, Харилцаа холбооны зохицуулах хорооны дарга Г.Чинзориг, мөн хорооны Мэдээлэл, харилцаа холбооны технологийн хөгжил, зохицуулалтын хэлтсийн дарга А.Лувсан-Очир, ахлах мэргэжилтэн Ю.Баярсайхан, Засгийн газрын Хэрэг эрхлэх газрын референт Г.Эрдэнэбулган, Харилцаа холбоо, мэдээллийн технологийн газрын Харилцаа холбоо, шуудангийн бодлого, зохицуулалтын хэлтсийн дарга Д.Батбаяр, ахлах мэргэжилтэн А.Уранчимэг, “Монголын цахилгаан холбоо” ХК-ийн дэд захирал С.Адьяасүрэн, Тагнуулын ерөнхий газрын Мэдээллийн аюулгүй байдлын газрын Хэлтсийн дарга Д.Батхуяг, мөн газрын Хэлтсийн дарга Б.Батбаяр нар оролцов. 
 

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Эдийн засгийн байнгын хорооны ажлын албаны ахлах зөвлөх Ж.Батсайхан, референт Г.Баярмаа нар байлцав.

 

Радио долгионы тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Зөрчлийн тухай хуульд нэмэлт оруулах тухай хуулийн төслийн талаар Улсын Их Хурлын гишүүд үг хэлээгүй болно. 
М.Энхболд: - Радио долгионы тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Зөрчлийн тухай хуульд нэмэлт оруулах тухай хуулийн төслийг хэлэлцэх нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн: 

31

Татгалзсан: 

9

Бүгд: 


40

77.5 хувийн саналаар дэмжигдлээ. 


Хуулийн төслийг хэлэлцэх нь зүйтэй гэж гишүүдийн олонх үзсэн тул төслүүдийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлэв. 


Улсын Их Хурлын дарга М.Энхболд Байгаль орчин, хүнс, хөдөө аж ахуйн, Хууль зүйн болон Төсвийн байнгын хороод хуралдсаны дараа Улсын Их Хурлын чуулганы нэгдсэн хуралдааныг үргэлжлүүлэн хуралдуулахаар тогтов. 
Үдээс өмнөх хуралдаан 4 минут үргэлжилж, 75 гишүүнээс 57 гишүүн ирж, 76.0 хувийн ирцтэйгээр 10 цаг 14 минутад завсарлав. 
 

Улсын Их Хурлын дарга М.Энхболд Байнгын хороодын хуралдаан хуралдаж дуусаагүй байгаа тул өнөөдрийн чуулганы нэгдсэн хуралдаан өндөрлөснийг мэдэгдэв /19:30/.
Чуулганы нэгдсэн хуралдааны бэлтгэл, зохион байгуулалтын үйл ажиллагааг Улсын Их Хурлын Тамгын газрын Хуралдаан зохион байгуулах хэлтсийн дарга З.Нямцогт, мөн хэлтсийн шинжээч Р.Дэлгэрмаа, Т.Саулегүл нар хариуцан ажиллав.  
 
Хуралдаан 5 минут үргэлжилж, ирвэл зохих 75 гишүүнээс 57 гишүүн ирж, 76.0 хувийн ирцтэйгээр 19 цаг 31 минутад өндөрлөв.
   
 
Тэмдэглэлтэй танилцсан:

Ц.АЛТАН-ОД
МОНГОЛ УЛСЫН ИХ ХУРЛЫН
2018 ОНЫ НАМРЫН ЭЭЛЖИТ ЧУУЛГАНЫ

11 ДҮГЭЭР САРЫН 16-НЫ ӨДӨР /БААСАН ГАРАГ/-ИЙН

НЭГДСЭН ХУРАЛДААНЫ ДЭЛГЭРЭНГҮЙ
ТЭМДЭГЛЭЛ

М.Энхболд: - Улсын Их Хурлын 2018 оны намрын ээлжит чуулганы 11 дүгээр сарын 16-ны өдрийн нэгдсэн хуралдааны ажиллагаагаа эхэлье. 

Өчигдрийн хэлэлцэх асуудлууд үргэлжилнэ. Радио долгионы тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Зөрчлийн тухай хуульд нэмэлт оруулах тухай хуулийн төсөл, Шуудангийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүд, Хэмжил зүйн тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд, Төрийн аудитын талаар төрөөс баримтлах бодлого батлах тухай Улсын Их Хурлын тогтоолын төсөл, Сэргээгдэх эрчим хүчний тухай хуульд нэмэлт, өөрчлөлт оруулах тухай хуулийн төсөл, Захиргааны ерөнхий хуульд өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүд. 


Үдээс хойш Ерөнхий сайдын мэдээллийн цаг байсан. Өчигдөр Хэрэг эрхлэх газрын даргын гарын үсэгтэй албан бичиг ирсэн. Хүнс, хөдөө аж ахуй, хөнгөн үйлдвэрийн сайдыг томилогдтол энэ мэдээллийг түр хойшлуулж өгөөчээ гэсэн ийм бичиг ирсэн байгаа. 


Маргааш бол Бямба гарагт 15.00 цагаас Д.Эрдэнэбат гишүүний асуулгад хариулна. Ч.Хүрэлбаатар сайд хариулахаар Засгийн газраас бичиг ирсэн байж байгаа. 


Өчигдөр бол Хүнс, хөдөө аж ахуй, хөнгөн үйлдвэрийн сайдыг томилуулах тухай асуудлыг Засгийн газар өргөн барьсан. Мөн Монгол Улсын Ерөнхийлөгчөөс 2019 оны төсөвт хориг тавьсан тухай асуудал одоо өргөн баригдсан. Тэгээд энэ асуудлуудыг бол бас хэлэлцэх асуудалд оруулах талаар даргын Зөвлөл өчигдөр хуралдаж ярилцаж тэгээд энэ асуудлыг бас энэ хэлэлцэх асуудлууд дээрээ нэмээд явъя гэсэн ийм зүйл яригдсан. 


За ингээд хэлэлцэх асуудлаа тохирох уу? За Д.Эрдэнэбат гишүүнд микрофон өгье. 


Д.Эрдэнэбат: - Өчигдөр даргын зөвлөлийн хурал дээр уг нь бид нар ярилцаад би буруу ойлгоогүй бол та сая төлөвлөгөөгөө ингээд үргэлжлээд хэлэлцээд явъя гээд унших шиг болох юм. Та үргэлжлээд хэлэлцээд явуулъя гээд унших шиг болох юм. Төлөвлөгөө. Хэлэлцэх асуудлаа. 


Өчигдөр даргын Зөвлөл дээр бид нар ярилцахдаа эхнийхээ асуудлыг санал хураах асуудлаа дуусгаад тэгээд төсвийн хориг, сайдтай холбоотой асуудлаа Байнгын хороогоор хэлэлцээд явъя гэж тохирсон шүү дээ. 

М.Энхболд: - Би наад үгийг чинь эхнийхээ асуудлыг хэлэлцэж дуусаад л хэлье, завсарлая гэж бодож байгаа юм. 


Д.Эрдэнэбат: - Үгүй үгүй. Бодож байгаа ч биш л дээ. Өчигдөр тэгж тохирсон шүү дээ. 


М.Энхболд: - Тийм. Харин тийм. 


Д.Эрдэнэбат: - Тийм. Тэгээд одоо наадахаа тэгвэл та шууд хэлэхгүй бол наад ойлголт чинь бол юу гэж байна вэ гэхээр хэлэлцэх асуудалд нь оруулаад явчихъя гэдэг чинь одоо ингээд өнөөдөр бүх юмаа хэлэлцээд. Наад хориг, сайдын асуудлыг ирэх долоо хоногт болгоё гэсэн юм яваад байна л даа. 

Бид нар өчигдөр даргын Зөвлөл дээр маш ойлгомжтой эрэмбэлээд ингээд ойлголцоод шийдвэр гаргаад гарсан гэж ойлгож байгаа шүү дээ. 


М.Энхболд: - Тэгсэн. Тийм. 


Д.Эрдэнэбат: - Тэгээд та тэрийгээ нэг тодруулж хэлэхгүй бол наадах чинь одоо буруу тийшээ явах гээд байх шиг санагдаад байх юм. 

М.Энхболд: - Өчигдөр даргын Зөвлөл дээр бол сайд томилох асуудал, хориг хэлэлцэх асуудлыг бол энэ өнөөдрийн эхний асуудал хэлэлцсэний дараа Байнгын хороод хуралдуулаад тэгээд энэ хэлэлцэх асуудалдаа оруулаад явъя гэж тохирсон. 

Би зүгээр эхний асуудлыг хэлэлцэж дуусаад одоо Байнгын хороо хуралдана, түр чуулган завсарлана гээд яая гэсэн. Тэгээд яах вэ дээ, үнэн л дээ. Д.Эрдэнэбат даргын ярьж байгаа. 


За ингээд хэлэлцэх асуудалдаа орох уу? 


Одоо Радио долгионы тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Зөрчлийн тухай хуульд нэмэлт оруулах тухай хуулийн төслийг хэлэлцэх эсэх асуудлыг үргэлжлүүлэн хэлэлцэнэ.  


Хууль санаачлагчийн илтгэл болон Байнгын хорооны санал, дүгнэлттэй холбогдуулан гишүүд асуулт асуугаад дууссан байгаа. Одоо үг хэлэх гишүүд нэрээ өгнө. 

Үг хэлэх гишүүн байхгүй байна. 

Радио долгионы тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Зөрчлийн тухай хуульд нэмэлт оруулах тухай хуулийн төслийг хэлэлцэх нь зүйтэй гэсэн саналын томьёоллоор санал хураалт явуулъя. 


40 гишүүн оролцож, 77.5 хувийн саналаар санал дэмжигдлээ. 


Хуулийн төслийг хэлэлцэх нь зүйтэй гэж гишүүдийн олонх үзсэн тул төслүүдийг үзэл баримтлалын хүрээнд хэлэлцэхийг дэмжсэнд тооцон анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлье. 


Одоо ингээд Хүнс, хөдөө аж ахуйн байнгын хороо, Хууль зүй, Төсвийн байнгын хороод хуралдана. Чуулган түр завсарлана. Тэгээд Байнгын хороод хуралдсаны дараа чуулган үргэлжилнэ. 


Байнгын хороод хуралдаж дууссаны дараа чуулган үргэлжилнэ. 
ЗАВСАРЛАГА

М.Энхболд: - За гишүүд ээ, Төсвийн байнгын хорооны хурал дөнгөж сая дууслаа. Одоо Хууль зүйн байнгын хороо хуралдах гэж байна. Хоригийн асуудлаар. Байнгын хороодын хуралдаан дүгнэлтээ эцэслэж гаргаж дуусаагүй байгаа учраас өнөөдрийн чуулганы хуралдааныг үүгээр өндөрлөж байна. 


Маргааш өглөө 10.00 цагаас чуулганы нэгдсэн хуралдаантай. 
Дууны бичлэгээс буулгасан:

ПРОТОКОЛЫН АЛБАНЫ 

ШИНЖЭЭЧ 

